Հիմնավորում
«Հայաստանի Հանրապետության կառավարության 2006 թվականի օգոստոսի 18-ի NN 1219-Ն եւ  1489-Ն  որոշումներում փոփոխություններ ու լրացումներ կատարելու մասին» ՀՀ կառավարության որոշման նախագծի
1 Իրավական ակտի անհրաժեշտությունը (նպատակը)

Իրավական ակտի փոփոխությունը  պայմանավորված է վերոհիշյալ որոշումների ընդունումից հետո անցած ժամանակահատվածում Ատոմային էներգիայի միջազգային գործակալության (ԱԷՄԳ) կողմից անվտանգության նոր ստանդարտների հրատարակմամբ, մասնավորապես՝  «Իոնացնող ճառագայթումից պաշտպանության և իոնացնող ճառագայթման աղբյուրների անվտանգության միջազգային հիմնական ստանդարտներ, GSR մաս 3», «Միջուկային և ճառագայթային վթարների հակազդման պատրաստվածության ու հակազդման համար օգտագործվող անվտանգության չափանիշները՝ GSG-2 :  

Ճառագայթային անվտանգության նոր նորմերի ներդրման առաջարկություն էր արվել նաև 2012թ. Հայաստան այցելած ԱԷՄԳ-ի վթարային պատրաստվածության հարցերով առաքելության (EPREV) կողմից: 

1.1Կարգավորման հարաբերությունների  ներկա վիճակը եւ առկա խնդիրները
Ներկայումս Հայաստանի Հանրապետությունում գործող ճառագայթային անվտանգության նորմերի և կանոնների որոշ չափորոշիչներ ոչ ամբողջությամբ են համապատասխանում միջազգային մոտեցումներին: 

1.2. Առկա խնդիրների առաջարկվող լուծումները 

Վերոհիշյալ որոշման ընդունմամբ Հայաստանում կներդրվեն ճառագայթային անվտանգության պահանջներ, որոնք համահունչ են միջազգայնորեն ընդունված անվտանգության ապահովման նորագույն մոտեցումներին: 

2. Կարգավորման առարկան 
Ճառագայթային անվտանգության նորմերում եւ կանոններում առաջարկվում են փոփոխություններ այն աղյուսակներում որտեղ ներառված են ատոմային էներգիայի օգտագործման բնագավռում օգտագործվող կամ ատոմային էներգիայի բնագավառում գործունեության արդյունքում առաջացող ռադիոակտիվ աղբյուրների կարգավորող վերահսկողությունից դորս բերման մակարդակները:

Հիմք ընդունելով ԱԷՄԳ-ի խորհուրդները, որոնք հիմնականում հիմնված են միջազգային փորձի, այդ թվում նաեւ Ֆոկուշիմայի վթարից վերցված փորձի վրա, աղյուսակներում ավելացվել են բազմաթիվ այլ ռադիոակտիվ աղբյուրներ,  որոնց համար նույնպես սահմանվել են կարգավորող վերահսկողությունից ազատման մակարդակները: 

Ֆոկուշիմայի վթարը ցույց տվեց նաեւ, որ ցանկացած իրավիճակներում բնակչության պաշտպանությունը եւս պետք է լինի հիմնավորված, ելնելով ռադիոակտիվ աղբյուրների ճառագայթային բնութագրերից
3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է կոմիտեի աշխատակզմի ու «Միջուկային եւ ռադիացիոն անվտանգության գիտատեխնիկական կենտրոն» ՓԲԸ մասնագետների կողմից:

4. Իրավական ակտի կիրառման արդյունքում ակնկալվող արդյունքը
    Կարգավորող վերահսկողությունից ազատման մակարդակների կիրառումը թույլ է տալիս օպտիմալացնել կարգավորող վերահսկողությունը եւ աղբյուրների օգտագործողներին ազատում է անհարկի միջոցառումներից:
Տեղեկանք

«Հայաստանի Հանրապետության կառավարության 2006 թվականի օգոստոսի 18-ի NN 1219-Ն ու 1489-Ն որոշումներում փոփոխություններ և լրացումներ կատարելու մասին» ՀՀ կառավարության որոշման ընդունման դեպքում պետական բյուջեում ծախսերի եւ եկամուտների էական ավելացումների կամ
նվազեցումների մասին

Վերոհիշյալ որոշման ընդունմամբ պետական բյուջեի եկամուտներում եվ ծախսերում փոփոխություններ չեն նախատեսվում, ինչպես նաեւ լրացուցիչ ֆինանսական միջոցներ չեն պահանջվում:

Տեղեկանք
«Հայաստանի Հանրապետության կառավարության 2006 թվականի օգոստոսի 18-ի NN 1219-Ն ու 1489-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման  վերաբերյալ
Վերոհիշյալ որոշման  ընդունմամբ այլ իրավական ակտերի ընդունում կամ այլ իրավական ակտերի փոփոխություն չի նախատեսվում:

